
Na osnovu člana 170. stav 6. Statuta Internacionalnog Univerziteta Travnik u Travniku broj: 33-

04/16 od 22.10.2016.godine, Senat na sjednici održanoj dana 18.02.2019. godine donosi sljedeći:  

 
P R A V I L N I K 

O STUDENTSKOM VREDNOVANJU EFIKASNOSTI NASTAVE I 

RADA NASTAVNIKA / SARADNIKA 

(PREČIŠĆENI TEKST) 

 

(Broj: 01-09-24/15 od 13.02.2015. godine i broj: 01-06-05/19 od 18.01.2019. godine)  
 

Član 1. 

Ovim Pravilnikom se uređuje način i postupak studentskog vrednovanja efikasnosti nastave i 

rada nastavnika/saradnika Internacionalnog univerziteta Travnik, u Travniku (u daljem tekstu: 

Univerzitet). 

Član 2. 

Studentsko vrednovanje efikasnosti nastave i rada nastavnika i saradnika Univerziteta (u daljem 

tekstu: vrednovanje nastavnika i saradnika) realizira se u u cilju redovnog praćenja i kontrole 

kvalitete nastavnog procesa. Studenti imaju uvid o efikasnosti nastave i rada nastavnika / 

saradnika, koji je dio opće politike u oblasti osiguranja kvalitete visokog obrazovanja na 

Univerzitetu. 

Član 3. 

Organizacione jedinice Internacionalnog univerziteta Travnik, u Travniku (u daljem tekstu: 

fakulteti) provode vrednovanje svih nastavnika i saradnika koji realiziraju nastavu na njegovim 

studijskim programima. 

Organiziranje i realiziranje procedure vrednovanja nastavnika i saradnika na Univerzitetu                                                             

odnosno fakultetima implementira Komitet za osiguranje kvaliteta (u daljem tekstu:Komitet) sa 

Kancelarijom za osiguranje kvaliteta na Univerzitetu. 

Član 4. 

Vrednovanje nastavnika i saradnika realizira se putem anketiranja na obrascima koji su sastavni 

dio ovog Pravilnika (Prilozi). 

Fakulteti, pored obrazaca/anketa iz stava 1. ovog člana, mogu koristiti i druge obrazce/ankete za 

vrednovanje nastavnika i saradnika kreirane u vlastitoj režiji. 

Obrazci/ankete iz stava 1. ovog člana, su upitnici koji pored općih podataka o studijskom 

programu i nastavniku ili saradniku, sadrže elemente relevantne za vrednovanje efikasnosti 

nastave i rada nastavnika/ saradnika, te kvaliteta fizičkih resursa i drugih elemanta bitnih za 

ocjenu kvaliteta, a student svoj stav izražava zaokruživanjem ocjene od 1 (najmanje) do 5 

(najveća). 

Fakulteti mogu u skladu sa svojim potrebama i mogućnostima organizirati anketiranje i 

elektronskim putem, pod uvjetom da se osigura anonimnost i samo jedan pristup anketi. 

Član 5. 

Ankete iz člana 4. ovog Pravilnika realiziraju se svaki semestar. Vrijeme i metodologiju 

realiziranja ankete određuje Senat pojedinačno donošenjem odluke o obliku, vrsti i vremenu 

provođenja ankete. 

Studenti vrednuju rad svakog nastavnika i saradnika za svaki predmet ponaosob. Vrednovanje 

nastavnika i saradnika obavljaju samo studenti koji su u tekućoj akademskoj godini pohađali taj 

predmet. 

Ako u procesu anketiranja učestvuje manje od 10% od ukupnog broja studenata koji su pohađali 

taj predmet, anketiranje se ponavlja. 

Član 6. 

Proces anketiranja je anoniman. 

Fakulteti su dužni da informiraju studente o predmetu, cilju i značaju ankete i da prezentiraju 

upute za popunjavanje iste. 

U slučaju da se anketa realizira putem pisanog upitnika, provodi se na sljedeći način: 

 imenuju osobu ispred Kancelarije za osiguranje kvaliteta zaduženu za provođenje 

postupka anketiranja; 

 nastavnik ili saradnik ne smije biti prisutan u prostoriji za vrijeme realiziranja 

anketiranja; 

 po završetku anketiranja, anketar prikuplja sve anketne listove i dostavlja ih Kancelariji 

za osiguranje kvaliteta; 

 u slučaju elektronske provedbe anketiranja fakultet je dužan da omogući svim studentima 

elektronski pristup anketnim listovima i obezbjedi tajnost unosa podataka. 

Član 7. 

U slučaju da se anketiranje realizira putem pisanog upitnika: 

o Kancelarija za osiguranje kvaliteta zajedno sa anketarom analizira sprovedeno 

anketiranje, 

o Podaci iz popunjenih anketnih listova se obrađuju i unose u individualni statistički 

izvještaj. 

o Izvještaj iz tačke 2. stav 1.ovog člana usvaja Komitet u kojem se daje pregled 

ukupne prosječne ocjene nastavnika ili saradnika čiji je akademski rad i efikasnost 

nastave vrednovan od strane studenata. 

o Ocjena iz tačke 3. stav 1. ovog člana izražava  mišljenje studenata o efikasnosti 

nastave i nastavnika / saradnika koje se uzima u obzir za uvrštavanje ocjene o 

rezultatima rada nastavnika i saradnika u postupku izbora u zvanje. 

 

U slučaju da se anketiranje realizira elektronskim putem, Kancelarija za osiguranje kvaliteta 

sačinjava zapisnik koji obavezno sadrži broj studenata koji su popunili anketni list, broj 

studenata koji su odbili da popune anketni list i ukupan broj studenata na tom predmetu. 

Član 8. 

Rezultate dobivene obradom podataka i unijete u izvještaj iz člana 7. ovog Pravilnika razmatra 

Senat. Ukoliko nastavnik/saradnik u kontinuitetu više od tri (3) puta ima negativno ocijenjene 

rezultate studentske ankete Senat svojom odlukom donosi i provodi odgovarajuće mjere.  

Rektor i prorektor za nastavu  i studentska pitanja će nastavnika koji dobije nezadovoljavajuću 

ocjenu upoznati sa rezultatima ankete i zatražiti njegovo očitovanje. U očitovanju 

nastavnik/saradnik mora dati i svoj prijedlog poboljšanja nastave, čime mu se daje prilika da do 

sljedeće ankete popravi kvalitet izvođenja nastave, kao i rezultat kod naredne ankete. U slučaju 

kada je temeljem studentske ankete srednja ocjena kvaliteta nastave nastavnika, odnosno 

saradnika više puta uzastopno  ispod ocjene tri, potrebno je poduzeti dodatne korektivne 

aktivnosti. Dodatna procjena stanja prije eventualnog poduzimanja korektivnih aktivnosti, kao i 

slučaj bilo kakvih naznaka o mogućem narušavanju predviđenog nivoa kvaliteta nastavnog 

procesa, izvodi se provođenjem dodatne priširene ankete, a koja treba omoguiti dodatne mjerljive 

podatke o nastavnom procesu. 

Korektivne aktivnosti su aktivnosti privremenog karaktera, te se prediđa da traju do trenutka 

postizanja zadovoljavajuće razine kvalitete nastavnog procesa kod predmetnog 

nastavnika/saradnika. Korektivne aktivnosti za čije se provođenje ovlaščuje prorektor za nastavu 

i studentska pitanja ili nastavnik kojeg ovlasti Senat podrazumijevaju sljedeće moguće mjere 

koje se poduzimaju u slučaju da nastavnik/saradnik kontinuirano u toku tri akademske godine 

bude negativno ocijenjen u postupku evaluacije, i koje se mogu međusobno kombinovati: 

1. obavezu nastavnika/saradnika na stručno osposobljavanje za kvalitetniju izvedbu nastave; 

2. određivanje drugog nosioca predmeta za naredni ciklus izvođenja nastave; 

3. u slučaju statistički vrlo lose prolaznosti ns ispitu određivanje drugog nastavnika ili 

ispitne komisije koja će održavati ispite iz tog predmeta u određenom vremenskom 

period. 

Član 9. 

Cjelokupnu dokumentaciju o sprovedenom anketiranju čuva Kancelarija za osiguranje kvaliteta. 

U smislu ostvarivanja nadležnosti Univerziteta u oblasti osiguravanja kvalitete, Fakulteti na 

zahtjev Univerziteta dostavljaju rezultate sprovedenog anketiranja o vrednovanju efikasnosti 

nastave i nastavnika / saradnika od strane studenata. 

Član 10. 

Danom donošenja ovog Pravilnika prestaje da važi Pravilnik o studentskom vrednovanju 

efikasnosti nastave i rada nastavnika /saradnika   broj: 01-09-24/14  od  12.04.2014.godine. 

 

Ovaj Pravilnik stupa na snagu osmog dana od dana objavljivanja na oglasnoj ploči Univerziteta. 

 

                                                                                      Predsjedavajući Senata Univerziteta  

                                                                                                Prof.dr Ibrahim Jusufranić 

Broj: 01-06-07/19 

Travnik,18.02.2019. godine 

